
Dè th’ ann an Galar a’ Chruidh?

Is e ‘Galar a’ Chruidh’ an abairt a tha air a chleachdadh gu coitcheann airson Bovine Spongiform Encephalopathy (BSE). ’S e galar a th’ ann a lorgar ann an crodh agus a tha a’ toirt ionnsaigh air an eanchainn, ga sgrios agus a’ leantainn gu bàs a’ bheathaich.  

Tha an ùine eadar a ghlacas am beathach an galar agus a thòisicheas comharran den ghalar a’ nochdadh  air ainmeachadh mar an ‘ùine guire’. Tha an ùine guire aig BSE eadar a dhà agus ochd bliadhna. 

Aon uair agus gum fàs am beathach tinn, tha a shlàinte a’ dol am miosad gus am bàsaich e bhon ghalar no gun tèid a mharbhadh. Faodaidh seo ùine sam bith a thoirt bho dhà sheachdain gu sia mìosan. 

Tha a’ mhòr-chuid de chrodh san RA a ghlac an galar air a bhith eadar trì agus sia bliadhna a dh’aois. 

Tha an galar ag adhbharachadh damaist do cheallan na h-eanchainn a tha a’ gabhail orra coltas mar spong. Tha an damaist corporra seo a’ toradh ann an call co-òrdanachaidh, crìonadh inntinn, agus aig a’ cheann mu dheireadh, bàs.

Tha fianais làidir ann gur dòcha gu bheil an galar air adhbharachadh le prionan. Is e cruth mùthaichte de phròtain nàdarra a th’ ann am prionan. Tha iad a’ sgrios ceallan na h-eanchainn. 

Chan eil prionan furasta am marbhadh le còcaireachd no reothadh agus faodaidh iad soirbheachadh airson ùine mhòr taobh a-muigh na bodhaig. Feumaidh closaichean chruidh air an robh an galar an sgrios le teas dian airson cur às do na prionan. 

Ghlac crodh an galar an dèidh pàirtean bho chaoraich a bha gabhte leis a’ ghalar, agus gu h-àraidh an eanchainnean, an cleachdadh mar thàthchuid ann am biadh chruidh.

Thathar den bheachd gun do dh’aiseig prionan bho bheathaichean gu daoine mar thoradh air daoine a bhith ag ithe stuthan bheathaichean bho chrodh glacte leis a’ ghalar. Dh’adhbharaich seo seòrsa de ghalar leis an ainm Creutzfeldt-Jakob Disease (vCJD).

Tha vCJD a’ sgrios an stuth eanchainn agus an siostam nearbhach. Tha daoine a ghlac an galar a’ fulang le fèithean critheanach, fèith-chrùbaidhean, crìonadh inntinn agus an uair sin bàs. Chan eil leigheas ann do vCJD.

